
Nos Fercher Mehefin 11eg, 2025 
CYFARFOD Y CYNGOR TREF, 7yh Siambr Cyngor Llanfairfechan ac ar-lein dros Microsoft Teams 

                                                                                                 AGENDA 

1. Croesawu pawb i’r cyfarfod a rhannu’r wybodaeth weinyddol 
gyffredinol  

2. Derbyn ymddiheuriadau am absenoldeb (DLlL 1972 Atodlen 12)  
3. Derbyn datganiadau o ddiddordeb – (Diddordebau personol neu 

ragfarnus y gellir eu datgelu)  
4. Derbyn sylwadau ac ymholiadau gan y cyhoedd  
5. Derbyn a chymeradwyo cofnodion Ebrill 30ain, 2025 a materion brys Mai 21ain, 2025 a’r rhestr weithredu 

gyfredol (DLlL 1972 Atodlen 12) 
6. Derbyn gwybodaeth gan SETS Ltd a chymeradwyo cynlluniau Goleuadau Nadolig ar gyfer 2025  
7. Derbyn a chymeradwyo cais grant s137 grŵp Surf Lifesaving Llanfairfechan  
8. Derbyn gwybodaeth am ddigwyddiadau 2025 a chymeradwyo cynlluniau cyffredinol:  

1. Cystadleuaeth castell tywod a phicnic tedis – Digwyddiad Sifig y Maer Dydd Sul Awst 3ydd  
2. Diwrnod o Hwyl Pendalar a Chasglu Sbwriel yn y Gymuned – Dydd Mercher Awst 6ed  
3. Llusernau a Thân Gwyllt – Dydd Sadwrn Tachwedd 8fed  
4. Sul y Cofio yn Llanfairfechan – Dydd Sul Tachwedd 9fed  
5. Marchnad Nadolig Llanfairfechan – Dydd Sul Rhagfyr 7fed  

9. Derbyn a chymeradwyo Cynnig Cronfa Allweddol Adfywio Cymunedol Conwy 2025  
10. Derbyn gwybodaeth o’r adroddiad MUGA a chymeradwyo cynlluniau i’r dyfodol ar gyfer y safle  
11. Derbyn gwybodaeth a chwblhau’r arolwg Gwella’r broses o weinyddu a gorfodi’r Dreth Gyngor yng 

Nghymru  
12. Derbyn a chymeradwyo Adroddiadau Ariannol mis Mehefin ac adroddiad Arian Mân  
13. Derbyn a chymeradwyo taliadau presennol ar gyfer Mehefin 11eg, 2025  

  Taliadau i’w cyflwyno   

1. Gwariant Misol Staff Mehefin £5000  

2. CThEF Taliad Cyflogwyr Ebrill Mai Mehefin £3000  

3. Menter Iaith cyfieithiadau (9814 gair i gyd sy’n cynnwys yr Adroddiad Blynyddol) 794.93 

4. Worldcare sgip cymunedol 025317 £258.00 

5. G Roberts Atgyweirio’r parc sglefrio £5180.00 

6. Cyfraniad i GBS Conwy i gadw toiledau’r promenâd ar agor (i’w gadarnhau) £11,392.39  

7. Lwfans Gofal i Gynghorwyr o Ebrill i Fai £168.75  

8. Yswiriant Zurich taliad blynyddol £1283.74 (taliad ôl-ddyddiedig) 

9. Batris ar gyfer Diffibriliwr Pen Dalar (wedi’i gytuno yn flaenorol) £66.00 (taliad ôl-ddyddiedig)  

14. Derbyn gwybodaeth am faterion cynllunio: 
1. 0/52581 Amnewid hen ffenestri pren gyda rhai PVCU ar flaen a chefn yr adeilad  
ac amnewid drysau 1 Adeiladau Canolog, Ffordd y Pentref, Llanfairfechan, LL33 0AA 
15. Derbyn gohebiaeth 
16. Derbyn adroddiadau o gyfarfodydd a digwyddiadau  
17. Derbyn canmoliaethau, cwynion a materion brys i’w hystyried a’u cofnodi ar gyfer cyfarfodydd yn y 

dyfodol.  
  

 

 

CYNGOR TREF 
LLANFAIRFECHAN 

TOWN COUNCIL 
Neuadd Gymunedol Tref Llanfairfechan, Ffordd y Pentref, Llanfairfechan, 

LL330AB  
Maer Cyng Nia Jones                  Dirprwy Faer Cyng Sharne-Marie Bellis 

 

Microsoft Teams Angen 

cymorth?  

Ymuno gyda'r cyfarfod  

Rhif y cyfarfod: 366 250 358 

922  

Passcode: Rc3pB7hA 

 

https://aka.ms/JoinTeamsMeeting?omkt=en-US
https://aka.ms/JoinTeamsMeeting?omkt=en-US
https://teams.microsoft.com/l/meetup-join/19%3ameeting_YjUwMDQ3MGYtZGYxMi00YjYzLThiNzktNWUxYmQ4NWNkNDUz%40thread.v2/0?context=%7b%22Tid%22%3a%22d2ffd162-b867-4add-8022-42268a724945%22%2c%22Oid%22%3a%22d8547fbd-5eff-40f8-bc0b-78d6692a5268%22%7d

                                                 Nos Fercher Mehefin 11eg, 2025 
CYFARFOD Y CYNGOR TREF, 7yh Siambr Cyngor Llanfairfechan ac ar-lein dros Teams 

COFNODION 
Yn bresennol: Cadeirydd: Cyng Sharne-Marie Bellis; Cyng Alun Rhys Jones; Cyng Rhys Griffiths (ar-lein); Cyng Andrew 
Hinchliff BEM; Cyng Chris Jones; Cyng Christine Roberts; Cyng Preben Vangberg (ar-lein)  

Clerc y Dref: Jayne Neal Dirprwy Glerc y Dref: Callum Morrison 
1. Croesawodd y Dirprwy Faer Sharne-Marie Bellis bawb i’r cyfarfod a rhannu’r wybodaeth weinyddol gyffredinol  

Cytunwyd i recordio’r cyfarfod at ddibenion cadw cofnodion 
2. Derbyn ymddiheuriadau am absenoldeb (DLlL 1972 Atodlen 12)  
Maer Nia Jones; Cyng Charlotte Davies; Cyng Penny Andow (Cynghorydd Tref a Sir); Cyng Leena Farhat                                                                                                                            
Penderfynwyd derbyn a nodi  
3. Derbyn datganiadau o ddiddordeb – (Diddordebau personol neu ragfarnus y gellir eu datgelu)  
Ni chafwyd unrhyw ddatganiadau                                                                                                       Penderfynwyd derbyn a nodi  
4. Derbyn sylwadau ac ymholiadau gan y cyhoedd  
Doedd dim aelodau o’r cyhoedd yn bresennol  
5. Derbyn a chymeradwyo cofnodion Ebrill 30ain, 2025, materion brys Mai 21ain, 2025, a’r rhestr weithredu gyfredol (DLlL 
1972 Atodlen 12) Ni chafodd rhestr weithredu ei chyflwyno.  
Eitem 1 Roedd yr ymweliad Gefeillio Trefi yn llwyddiant mawr gydag adborth i gyd yn dda iawn ac yn hyrwyddo 
Llanfairfechan yn dda iawn. Dywedwyd mai dyma’r daith orau hyd yma.  
Cynigydd Cyng C Roberts Eilydd Cyng A Hinchliff                                          Penderfynwyd yn unfrydol i gymeradwyo a nodi  
6. Derbyn gwybodaeth gan SETS Ltd a chymeradwyo cynlluniau Goleuadau Nadolig ar gyfer 2025  
Cytunwyd y dylai’r Clerc gysylltu gyda SETS Ltd gyda’r cynlluniau posibl canlynol:  

• Mae hyn wedi bod yn £6,000 yn flaenorol, cytunwyd y dylid ei godi i £8,000 i gwblhau’r gwaith datblygu sydd eisoes 
wedi’i drafod  

• Ychwanegu goleuadau i’r ddwy goeden gydag amod bod rhaid gwneud hyn cyn mis Medi er mwyn sicrhau ei fod yn 
cael ei gwblhau 

• Cadw cyllideb ar gyfer gwaith ar y goleuadau ychwanegol o Fae Colwyn sydd angen ychydig o waith.  

• Cynyddu’r nifer o oleuadau ar Ffordd Penmaenmawr tuag at Bendalar cyn-belled ag y bydd y gyllideb yn caniatáu, 
gan gadw ychydig o hyblygrwydd i ychwanegu mwy yn 2026  

• Cytuno ar gytundeb tair blynedd i alluogi i gwblhau’r holl waith  

• Bydd y goleuadau ar Ffordd yr Orsaf yn seiliedig ar Gystadleuaeth Ffenestr Siop gyda gwobr sylweddol eleni. 
Bydd y Grŵp Gorchwyl a Gorffen Goleuadau Nadolig yn cyfarfod i drefnu’r cynllun prosiect terfynol i’w gadarnhau yng 
nghyfarfod Gorffennaf 2il.                                                                                                                      Penderfynwyd derbyn a nodi  
7. Derbyn a chymeradwyo cais grant s137 grŵp Surf Lifesaving Llanfairfechan  
Fel y gofynnwyd, mae gwybodaeth bellach wedi dod i law. Mae’r pwyllgor wedi penderfynu prynu 2 fwrdd pontio iau 
a bagiau sydd wedi’u cynllunio ar gyfer aelodau nad ydynt yn ddigon tal ar gyfer byrddau oedolion maint llawn. Byddai’r 
cyfanswm ar gyfer yr eitemau hyn yn £1,510 heb gynnwys pris danfon. Mae’r grŵp wedi gofyn am grant o £1,000 i 
gyfrannu tuag at yr eitemau hyn, gyda’r gweddill yn cael ei dalu o’r balans banc. Roedd datganiad banc wedi’i gyflwyno 
fel tystiolaeth.  
Cytunwyd y byddai’r Cyngor Tref yn darparu grant o £1,000.  
Cynigydd Cyng A Hinchliff Eilydd Cyng C Roberts                                        Penderfynwyd yn unfrydol i gymeradwyo a nodi  
8. Derbyn gwybodaeth am ddigwyddiadau 2025 a chymeradwyo cynlluniau cyffredinol:  
1. Cystadleuaeth castell tywod a phicnic tedis – Digwyddiad Sifig y Maer Dydd Sul Awst 3ydd  
11:30yb Bydd y gystadleuaeth castell tywod ger y lanfa ddwyreiniol ar y promenâd ac am 12:30yp caiff y picnic tedis ei 
gynnal yng Ngerddi Victoria. Gallai opsiwn tywydd gwlyb fod yn y Clwb Hwylio - y Clerc i holi am hyn.   
Bydd hwn yn un o ddigwyddiadau sifig Maer Nia Jones ar gyfer 2025/26 ac rydym yn gobeithio y bydd llawer o 
deuluoedd yn dod iddo.  
2. Diwrnod o Hwyl Pendalar a Chodi Sbwriel yn y Gymuned – Dydd Mercher Awst 6ed  
Bydd y sgip yn cyrraedd am 9yb a bydd gweithgareddau trwy’r dydd tan 2yp. Bydd Cadwch Gymru’n Daclus yno; bydd 
y Gwasanaethau Ieuenctid yn rhedeg Saethyddiaeth Rwber a bydd gemau gardd ar gael. Bydd faniau bwyd a hufen iâ 
ar y safle.  
Mae’r Dirprwy Faer wedi cynnig ariannu hufen iâ i’r plant.  
3. Llusernau a Thân Gwyllt – Dydd Sadwrn Tachwedd 8fed  
Caiff gwybodaeth bellach ei rhannu yn yr eitem nesaf. Caiff y digwyddiad hwn ei gynnal ar ddydd Sadwrn yr 8fed a bydd 
y cynlluniau yn dibynnu ar geisiadau ariannu.  

Sul y Cofio Llanfairfechan – Dydd Sul Tachwedd 9fed Cafodd cais ei gyflwyno bod y Cynghorwyr yn sefyll gyda’i gilydd fel 
grŵp – efallai y bydd yn bosibl codi ail gasebo i helpu gyda hyn. Caiff cyfarfod partneriaeth ei gynnal yn wythnos gyntaf 
mis Medi.   
 
Marchnad Nadolig Llanfairfechan – Dydd Sul Rhagfyr 7fed  
Nodwyd hefyd bod y marchnadoedd yn ôl o Fedi 21ain; Hydref 26ain; Tachwedd 16eg. Rydym bob amser yn ddiolchgar 
iawn am unrhyw gymorth yn ein digwyddiadau marchnad.                                                         Penderfynwyd derbyn a nodi  
9. Derbyn a chymeradwyo Cynnig Prosiect Cronfa Allweddol Adfywio Cymunedol Conwy 2025  
Cafodd y cynnig prosiect ei gymeradwyo, a chytunwyd y dylid cyflwyno’r cynllun. Bydd y prosiect yn helpu i gyflawni’r 
nod canlynol:  
Sicrhau bod yr holl ryngweithio gyda Chyngor Tref Llanfairfechan yn gwbl ddwyieithog, gan gynnig mynediad a 
chefnogaeth gyfartal yn y Gymraeg a’r Saesneg. O’r pwynt cyswllt cyntaf i ddigwyddiadau cymunedol, rydym yn anelu 
at feithrin amgylchedd cynhwysol lle caiff y ddwy iaith eu parchu, eu cefnogi a’u dathlu.   
Rhoddwyd yr angen am y prosiect fel a ganlyn:  
Ers 2020, mae Cyngor Tref Llanfairfechan wedi ehangu ei rôl yn sylweddol wrth hyrwyddo lles cymunedol. Caiff y newid 
hwn ei adlewyrchu yn ein Hadroddiad Blynyddol 2024/25 ac mae wedi arwain at fwy o ymgysylltiad â thrawstoriad 
ehangach o drigolion. Mae ein cyfrifoldebau esblygol a’n gwelededd cynyddol wedi tynnu sylw at yr angen am 
ymagwedd fwy cynhwysol, dwyieithog at wasanaethau cyhoeddus.   
Mae hwn yn ffactor arwyddocaol ar gyfer pob gwasanaeth cyhoeddus yng Nghymru, ac mae’n bwysig bod ein 
gwasanaeth yn adlewyrchu’r dull cynhwysol hwn. Bydd y prosiect hwn yn gweithredu fel prosiect peilot 7 mis i 
ddarparu tystiolaeth fydd yn llywio cynlluniau staffio ar gyfer y dyfodol.  
Mae cynllun y prosiect yn cynnwys tri phrif amcan:  
1. Swydd cymorth rheng flaen ddwyieithog 
2. Sesiynau diwylliant a chelf sy’n arwain at Orymdaith Llusernau Ponyfest a’r arddangosfa Tân Gwyllt  
3. Sesiynau Paned a Sgwrs yn y Neuadd Gymunedol – mae’n ymddangos bod gwirfoddolwr posibl eisoes ar gael ar gyfer 
y sesiwn hon.  
Cynigydd Cyng A Hinchliff Eilydd Cyng A Rhys Jones                                    Penderfynwyd yn unfrydol i gymeradwyo a nodi  
10. Derbyn gwybodaeth o adroddiad MUGA a chymeradwyo cynlluniau i’r dyfodol ar gyfer y safle  
Derbyniodd y Cyngor Tref wybodaeth o’r adroddiad MUGA a nodi nad ydy’r archebion yn cyrraedd y targed o £1,500 y 
mis. Daeth cais i adolygu’r costau, ac mae wedi’i nodi nad ydy’r cwrtiau yn cael eu defnyddio cymaint ag y gallent. 
Dewis arall oedd codi tâl aelodaeth flynyddol a allai fod yn ddefnyddiol. Mae nifer fawr yn rhan o’r system aelodaeth 
leol felly mae diddordeb yn y cwrtiau. Mae’r rhain i gyd yn faterion i’w hymchwilio. Cytunwyd bod lle i wneud mwy o 
farchnata, ac fe gaiff yr adroddiadau eu darparu yn rheolaidd.  
Rydym wedi derbyn dyfynbris ar gyfer camerâu TCC  am £5,620.00 heb gynnwys TAW  ac mae paent gwrth-fandaliaeth 
ac arwyddion wedi’u prisio o gwmpas £100. Bu awgrym i gyflwyno cais i PACT trwy’r PCSO – y clerc i ymchwilio i hyn. 
Mae angen arwydd ar gyfer mynediad uniongyrchol os caiff peli eu cicio drosodd – mae angen cydbwysedd yma rhwng 
cymryd cyfrifoldeb am ymddygiad a helpu’r cwsmer. Gellir rhoi rhif ffôn, ond efallai y bydd yn rhaid i gwsmeriaid nôl 
unrhyw beli o’r neuadd. Cynigodd Cynghorydd, sy’n cynrychioli’r clwb pêl-droed, i gynnal sesiynau yn yr haf er mwyn 
cael mynediad at y safle am ddim. Gallai’r holl syniadau hyn helpu i wneud yn siŵr bod y MUGA yn cael ei ddefnyddio’n 
dda. Y tîm staff i fwrw ymlaen gyda’r cynlluniau hyn.   
Cynigydd Cyng C Jones Eilydd Cyng A Rhys Jones                                           Penderfynwyd yn unfrydol i gymeradwyo a nodi 
11. Derbyn gwybodaeth a chwblhau’r arolwg Gwella’r broses o weinyddu a gorfodi’r Dreth Gyngor yng Nghymru  
Cafodd yr ymgynghoriad ei rannu a’i dderbyn wedi’i ddarllen. Cafodd unrhyw gwestiynau eu darllen yn uchel a 
rhannodd y Cyngor Tref sylwadau. Roedd y Cyngor Tref yn cytuno yn bennaf gyda’r cynigion newydd gan eu bod yn rhoi 
mwy o amser i bobl gael cymorth os ydynt yn ei chael hi’n anodd talu’r dreth cyngor.           Penderfynwyd derbyn a nodi  
12. Derbyn a chymeradwyo Adroddiadau Ariannol mis Mehefin ac adroddiad Arian Mân Roedd y rhain wedi’u rhannu 
yn flaenorol ac fe’u dangoswyd ar y sgrin. Mae cyfanswm yr arian mân wedi cynyddu oherwydd gwaith symud pethau 
ar gyfer digwyddiadau - cytunwyd efallai y dylid codi’r cyfanswm gan fod cymaint o ddigwyddiadau cymunedol 
ychwanegol. 
Cynigydd Cyng C Jones Eilydd Cyng C Roberts                                               Penderfynwyd yn unfrydol i gymeradwyo a nodi  
13. Derbyn a chymeradwyo taliadau presennol ar gyfer Mehefin 11eg, 2025  
Codwyd pryderon eithafol am y swm y gofynnir amdano i gadw toiledau’r promenâd ar agor. Mae cyfarfod partneriaeth 
wedi’i gynllunio ar gyfer Mehefin 24ain, a bydd y clercod yn gwneud yn siŵr bod tegwch wrth fynd i’r afael â’r mater 
hwn. Efallai y caiff yr anfoneb ei thalu er mwyn sicrhau bod y toiledau yn parhau i fod ar agor ond bydd gwaith pellach 

yn digwydd i drafod ffordd ymlaen tuag at drosglwyddo asedau a cheisio tryloywder ynghylch prosesau. Y Clerc i gasglu 
mwy o wybodaeth, gweithredu’r penderfyniad i dalu ac adrodd yn ôl yn y cyfarfod nesaf.  
Cynigydd Cyng C Jones Eilydd Cyng A Hinchliff                                              Penderfynwyd yn unfrydol i gymeradwyo a nodi  

Eitem 14. Derbyn gwybodaeth am faterion cynllunio: Cais Cynllunio 0/52581 – nid oedd unrhyw sylwadau.  
Ymgeisydd i ddilyn cyngor swyddog Cadwraeth CBSC.   
Eitem 15.  Derbyn gohebiaeth 
1. Safleoedd bws - Mae’r to gwyrdd ar safle bws The Heath wedi cael croeso cynnes. Mae’r un gwaith wedi’i 
gynllunio ar gyfer y safle bws ar Ffordd Aber (Y Bont), dylai’r rhain ddechrau yn fuan, ac rydym yn ddiolchgar 
i’r cyllid allanol rydym wedi’i dderbyn drwy’r swyddog o Gyngor Sir Conwy gyda’r mater hwn. Caiff y gwaith 
cynnal a chadw sydd i fod i gael ei wneud yn fuan ei dalu drwy nawdd y Cyngor Tref. Bydd y Cyngor Tref yn 
awgrymu safleoedd bws Pendalar ac i’r dwyrain o Ffordd Penmaenmawr ger y feddygfa, fel safleoedd newydd, 
ychwanegol.   
Re: Digwyddiad Gerddi Agored  
Annwyl Gynghorwyr Tref, Jayne, Callum a phawb arall a helpodd,  
Mae pwyllgor Ymchwil Cancr lleol y gogledd Orllewin yn ddiolchgar iawn am y gefnogaeth rydych chi wedi’i roi 
inni i helpu gyda’n digwyddiad Gerddi Agored. Roedd y defnydd o’r gasebos mawr a llai a chael benthyg 
byrddau a chadeiriau wedi gwneud gwahaniaeth enfawr i lwyddiant y prynhawn. Mae’r digwyddiad wedi tyfu o 
6 gardd yn 2023 i 15 eleni a’r swm a godwyd oedd £2,135, mwy na dwbl yr hyn a godwyd dwy flynedd yn ôl. 
Ymysg ein hymwelwyr niferus oedd dau aelod o staff o brif swyddfa’r NWCR yn Lerpwl a’n AS lleol. Roeddem 
ni’n lwcus iawn gyda’r tywydd ac fe wnaeth llawer o bobl wneud sylwadau ar yr awyrgylch gyfeillgar yn ogystal 
â mwynhau’r gerddi. Diolch yn fawr iawn am eich cefnogaeth, pwyllgor NWCR. 
Re: Mynwent Erw Feiriol  
Derbyniwyd e-bost gan breswylydd ynglŷn â chyflwr y fynwent gaiff ei hystyried yn frawychus ac yn beryglus. 
Mae hyn i gyd oherwydd hyd hyll y glaswellt, gaiff ei gynnal a’i gadw yn wael. Mae’r Clerc wedi rhoi gwybod i 
GBS Conwy ac wedi anfon e-bost. Aeth y tîm ERF i lawr yn brydlon i fynd i’r afael a’r broblem. Derbyniwyd e-
bost pellach gan y preswylydd i ddiolch i bawb am eu gwaith ar y mater hwn.   
Re: Hwyaid bach yn y pwll hwylio  
Mae sawl un wedi adrodd bod yno hwyaid bach wedi marw. Y tro cyntaf, roeddent wedi mynd cyn i GBS Conwy 
gyrraedd. Yr ail dro, cliriodd James nhw a’u rhoi mewn bag coch mewn bin cyhoeddus. Mae’n ymddangos bod 
yr hwyaid bach wedi cael eu hymosod arnynt gan anifail arall, ond nid oedd modd adnabod pa anifail. Mae’n 
debyg mai elyrch neu adar eraill fyddai wedi gwneud hyn, neu gŵn neu lwynogod o bosibl. Roedd nodyn atgoffa 
y dylai cŵn fod ar dennyn o amgylch y pwll. 
Re: Maes Parcio’r Promenâd  
Yn dilyn anfon e-bost at y tîm Maes Parcio yn CBSC, adroddwyd nad oeddent wedi gallu, yn anffodus, datrys y 
problemau cynllunio gyda CNC a fyddai wedi caniatáu i’r gwaith concrit glaswellt gael ei gwblhau o fewn yr 
amserlen arfaethedig. Felly, y cynllun rŵan ydy bwrw ymlaen gydag ail-wynebu’r rhan sy’n weddill o’r maes 
parcio heb oedi. Bydd y gwaith wynebu yn arwain at gael gwared ar y rhwystrau a ffensys Heras ac ati. Mae’r 
tîm wedi adrodd eu bod yn parhau ag ymdrechion i oresgyn y materion cynllunio a byddant yn cwblhau’r elfen 
concrit glaswellt unwaith y bydd y materion wedi’u datrys a chaniatâd cynllunio wedi’i roi. Yn y cyfamser, caiff 
cerbydau eu gwahardd rhag parcio ar yr ardal laswellt a bydd cerrig mawrion dros dro yn cael eu gosod er 
mwyn cau’r bwlch. Yn dilyn e-bost pellach, cadarnhawyd na fydd y sefyllfa hon yn effeithio ar y broses o osod 
mesuryddion. O ran y gwaith wynebu sy’n weddill, mae disgwyl i’r contractiwr ddechrau ar y safle o fewn y 2-
3 wythnos nesaf felly mae disgwyl i’r gwaith gael ei gwblhau mewn tua 4 wythnos. 
Tynnwyd sylw at ymholiad newydd yn e-bost y Clerc – roedd pryder ymysg y preswylwyr am dwll yn y glaswellt 
ar lawnt y promenâd a oedd wedi’i orchuddio ers misoedd lawer gan ffens a chonau traffig. Roedd y Rheolwr 
Perygl Llifogydd ac Isadeiledd wedi anfon e-bost i ddweud bod y twll wedi’i wirio ac y byddai’n cael ei lenwi. 
Er nad ydy Dŵr Cymru wedi adrodd am unrhyw broblemau hysbys yn yr ardal, yn ogystal, caiff y draeniau o 
amgylch yr ardal eu gwirio i wneud yn siŵr eu bod yn gweithredu’n effeithiol. Mae’r Rheolwr wedi gofyn inni 
gysylltu gydag o os bydd unrhyw achos pellach o symudiadau ar safle’r twll. Y Clerc i ganiatáu amser i hyn 
ddigwydd a mynd ar ôl hyn os na chaiff ei ddatrys.  
Re: Grisiau Gorwel  
Dywedodd preswylydd nad ydy’r goleuadau ar risiau Gorwel wedi bod yn gweithio ers peth amser. Gwiriodd y 
Clerc fod y mater ar yr ap Report It fel bod CBSC wedi symud ymlaen gydag o. Mae ar y system ac yn dangos 
nam. Bydd y Cyngor Tref yn parhau i fonitro’r sefyllfa ac adrodd arno eto os bydd angen.  
Re: Cytundeb llungopïwr 

Mae’r Clerc wedi cael gwybod bod ein llungopiwyr lliw wedi mynd y tu hwnt i ddyddiad ein cytundeb ac felly 
gellir disgwyl taliad gormodol os nad chaiff unrhyw beth ei wneud.  
Re: Menter Plismona Bach  
Mae Heddlu Gogledd Cymru ar hyn o bryd yn gweithio ochr yn ochr ag Ysgol Pant y Rhedyn i gyflwyno’r fenter 
plismona bach. Y nod ydy cael y swyddogion heddlu bach i feddwl am faterion sy’n effeithio ar eu hardal a rôl 
yr heddlu wrth wneud eu cymuned yn lle mwy diogel. Cytunodd y cynghorwyr tref i gyfarfod â’r grŵp o 29 o 
blant i drafod eu gwaith a chynnal sesiwn fach o’r Cyngor Tref. Caiff dyddiad ei anfon at PCSO Joshua 
Jackson i drefnu’r sesiwn.  

Penderfynwyd derbyn a nodi  
Eitem 16 Derbyn adroddiadau o gyfarfodydd a digwyddiadau  
Meddygfa Meddyg Teulu Pryderon ynglŷn â’r neges ffôn yn y feddygfa sy’n awgrymu na allwn fynychu’r feddygfa 
gyda Covid-19. Nid ydy hyn yn cyd-fynd gyda’r gwir brofiad lle’r oedd y claf yn gallu mynd i mewn. Bydd 
cynrychiolydd PEG yn adrodd ar y mater hwn.  
Diolchwyd i Gynghorydd Alun Rhys Jones o’r Grŵp Gefeillio Trefi am ei ganu a’i waith cynnal a bu i Gynghorydd 
Penny Andow ddarparu sesiwn ddiddorol ar y Banc Bwyd yn yr ystafell newydd Hwb Ray Jones yn y Neuadd 
Gymunedol.  
Grŵp Llyfrgell Gymunedol - Codwyd pryderon gan y Cynghorydd sy’n cynrychioli ynglŷn â’r sefyllfa ariannu yn 
dilyn e-bost i ddweud na fydd CBSC yn bwrw ymlaen â thorri 25% o’r gwasanaeth llyfrgell yn 2025/26. Rydym 
am geisio eglurder ynglŷn â’r hyn y mae’r wybodaeth hon yn ymwneud ag o. Mae CLG Cyfeillion Llyfrgell 
Gymunedol Llanfairfechan yn nodi bod CBSC yn ariannu gwasanaeth llyfrgell 6 awr ac mae hyn yn golygu bod 
cyfraniad y Cyngor Tref yn diogelu’r 6 awr arall. Yn ogystal, hoffai’r Cyngor Tref weld yr adroddiad ymgynghori 
a gynhaliwyd yn ddiweddar. Y Clerc i anfon e-bost at y gwasanaeth llyfrgell gyda’r ymholiadau hyn. 
Llythyr o ddiolch i lyfrgellydd Conwy sy’n symud ymlaen – y Clerc i weithredu hyn.  
Mae CLG drafft Cyfeillion Llyfrgell Gymunedol Llanfairfechan yn feichus ac yn disgwyl gormod o gorff 
gwirfoddol, felly mae’r grŵp wedi gwrthod ei arwyddo.  
Calendr Darganfod Llanfairfechan  Caiff mwy o gynlluniau ar gyfer y calendr eu gwneud a bydd allan yn 
gynharach eleni er mwyn gallu gwerthu cymaint ohonynt ag sydd bosibl.                                                   
Penderfynwyd derbyn a nodi  
Eitem 17. Derbyn canmoliaethau, cwynion a materion brys i’w hystyried a’u cofnodi ar gyfer cyfarfodydd yn y 
dyfodol.  
1. Codwyd pryderon am barc Nant y Berllan sy’n gordyfu. Y Clerc i anfon e-bost at GBSC a bydd y cynghorydd 
yn ei ychwanegu at yr app Report It.  
2. Mae cuddfannau adar wedi’u fandaleiddio unwaith eto, ac mae grŵp o wirfoddolwyr wedi helpu i’w clirio. 
Bydd cais yn mynd i mewn i’r saer i ofyn am ddyfynbris ar gyfer atgyweirio’r rhain i gyd-fynd gyda’r hyn gafodd 
ei wneud yn flaenorol yn yr un e-bost am gais am guddfan. 
3. Ar hyn o bryd mae Regalia gyda gemydd sy’n asesu’r gwaith a bydd yn darparu dyfynbris wedi’i 
ddadansoddi fel y gall y Cyngor Tref benderfynu pa ran o’r gwaith fydd yn digwydd.                                             
Penderfynwyd derbyn a nodi  
 

Daeth y cyfarfod i ben am 9:40yh 
 

 
 
 
 


